
	1. ՀՀ ֆինանսների նախարարություն

	11-10-2022թ.

	
	N 01/2-1/17382-2022

	1․ Դիտողություններ և առաջարկություններ չկան։
	

	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 11-10-2022թ. 

	
	 N 01/3-2/73073-2022

	1. Կարգի 11-12-րդ կետերի համաձայն` Կարգի իմաստով ներդրումային ծրագրի իրականացումը չի կարող գերազանցել հինգ տարին: Կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան նույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։ Հաշվի առնելով նշվածը` առաջարկում ենք Նախագծի 2-րդ կետի 2-3-րդ ենթակետերը համապատասխանեցնել վերոնշյալ իրավակարգավորումներին:
2. Հայտին կից ներկայացված Ձև N 4-ում և Նախագծի հավելվածում ներկայացված ապրանքների ցանկերում նշված ապրանքի վերաբերյալ տեղեկությունները բավարար չեն Եվրասիական տնտեսական միության արտաքին տնտեսական գործունեության ապրանքային անվանացանկին համապատասխան դասակարգման ճշգրտության վերաբերյալ դիրքորոշում ներկայացնելու համար:
Միաժամանակ՝ «ՕՎԱԼ ՊԼԱՍՏԻԿ» սահմանափակ պատասխանատվությամբ ընկերությունը (ՀՎՀՀ՝ 01205053, գրանցված 11.05.1995թ․) գործում է հարկման ընդհանուր համակարգում, ըստ ներկայացրած վերջին՝ 2022թ. օգոստոս ամսվա եկամտային հարկի և սոցիալական վճարի ամսական հաշվարկի ունի 480 հարկման բազա ունեցող վարձու աշխատողներ, որոնց միջին հարկման բազան կազմում է 115,936 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ 2021 թվականի և 2022 թվականի առաջին կիսամյակի մասով ընկերության կողմից իրացման վերաբերյալ դիմումին կից ներկայացված տեղեկությունները համապատասխանում են հարկային մարմնի տեղեկատվական բազայում առկա տվյալների հետ, իսկ 05.10.2022թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն։



	 Ընդունվել է։

	3․ ՀՀ արդարադատության նախարարություն
	10-10-2022թ․

	
	N 01/27.1/44405-2022

	[bookmark: _GoBack]1. «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Օվալ պլաստիկ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 2-րդ ենթակետի համաձայն՝ «Օվալ պլաստիկ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է ս.թ. սեպտեմբերի 14-ից՝ մինչև ծրագրի իրականացման վերջնաժամկետը:
Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման (այսուհետ՝ Որոշում) հավելվածի 12-րդ կետի համաձայն՝ սույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան սույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։
Նախագծի 2-րդ կետի 3-րդ ենթակետի համաձայն՝ ծրագրի իրականացման ժամկետ է սույն որոշումն ուժի մեջ մտնելուց հետո 5 տարի:
«Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Իսկ նույն օրենքի 31-րդ հոդվածի 3-րդ մասի համաձայն՝ տարիներով հաշվարկվող ժամկետը լրանում է ժամկետի վերջին տարվա համապատասխան ամսին և ամսաթվին: 
Այսպիսով, նկատի ունենալով, որ 2022 թվականի հոկտեմբերի 7-ի դրությամբ արտոնություն կիրառելու մասին սույն որոշումն ուժի մեջ մտած չէ, առաջարկում ենք վերանայել Նախագծի 2-րդ կետի 2-րդ ենթակետում սահմանված ներմուծման սկզբնաժամկետը. հակառակ պարագայում կառաջանա անհամապատասխանություն Նախագծով առաջարկվող կարգավորումների և Որոշման հավելվածի 12-րդ կետի միջև, քանի որ 2022 թվականի սեպտեմբերի 14-ից սկսված մինչև ծրագրի իրականացման վերջնաժամկետն իրականացվող ներմուծումը, փաստորեն, կգերազանցի ծրագրի իրականացման ժամկետը (այն է՝ որոշումն ուժի մեջ մտնելուց հետո 5 տարին):
2. Նախագծի 2-րդ կետի 3-րդ ենթակետի համաձայն՝ ծրագրի իրականացման ժամկետ է սույն որոշումն ուժի մեջ մտնելուց հետո՝ 5 տարի, սակայն ծրագրի իրականացման ժամկետը չի կարող գերազանցել ապրանքների ներմուծման ժամկետը:
Այս առումով, անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի դրույթները, որոնց համաձայն՝ անհատական իրավական ակտը նորմատիվ  իրավական ակտի հիման վրա և դրան համապատասխան ընդունված գրավոր իրավական ակտն է:
Հետևաբար, հաշվի առնելով վերոգրյալը, առաջարկում ենք խմբագրել Նախագծի    2-րդ կետի 3-րդ ենթակետը՝ նկատի ունենալով, որ Որոշման հավելվածի 12-րդ կետում սահմանված է սկզբունքորեն հակառակ կարգավորում:

	Ընդունվել է։



